
  تدبر سورة غافر/ المؤمن

  فيديو# ١٤٣ من مقاطع حظر التجول تدبر سورة غافر # ١٠ الآيات:٥٦-٦٥

  فاضل سليمان


  
  السلام عليكم ورحمة الله وبركاته. اهلا بحضراتكم في المقطع رقم مية تلاتة واربعين من مقاطع حظر التجول والمقطع رقم عشرة من مقاطع تدبر سورة المؤمن. المعروفة ايضا باسم سورة غافر
  -
    
      00:00:00
    
  



  ارجو تكونوا افتكرتم تجيبوا المصاحف من اول سورة غافر واحنا بنتدبر العلاقة بين الجدال في ايات الله بغير سلطان يعني بغير دليل بغير علم وبين الكبر والغرور اقرا معي الاية اربعة. افتح الاية اربعة
  -
    
      00:00:18
    
  



  الاية اربعة في سورة غافر اعوذ بالله السميع العليم من الشيطان الرجيم ما يجادل في ايات الله الا الذين كفروا فلا يغررك تقلبهم في البلاد رح للاية ستة وخمسين بقى اللي هنبدأ بها التدبر لليلة
  -
    
      00:00:37
    
  



  واقراها معي الاية اربعة كانت بتقول ايه ما يجادل في ايات الله الا الذين كفروا. هات بقى الاية ستة وخمسين اطلع بعدها اتنين وخمسين اهي ان الذين يجادلون في ايات الله بغير سلطان اتاهم. ان في صدورهم الا كبر
  -
    
      00:00:59
    
  



  ما هم ببالغيه فاستعذ بالله انه هو السميع البصير اية اربعة بتقول لك لا يجادل في ايات الله الا اللي كفروا الى الكفار ستة وخمسين تقول لك لا يجادل في ايات الله الا اللي في قلبه كبر
  -
    
      00:01:20
    
  



  يريد انه يتكبر على الله ويتكبر على كلام الله. اذا سبب الكفر الرئيسي هو الكبر سبب الكفر الاول في التاريخ هو الكبر. ايه اللي جعل ابليس شيطان هل كان فيه شيطان قبل الشيطان خلى الشيطان يبقى شيطان؟ لأ
  -
    
      00:01:39
    
  



  امال كان فيه ايه؟ كان فيه الكبر سبب طرده من الجنة الكبر في سورة الاعراف اللي احنا هنروح لها بعد ما نخلص فاطر ان شاء الله بعد ما نخلص غافر ان شاء الله
  -
    
      00:01:58
    
  



  قال ما منعك الا تسجد اذ امرتك قال انا خير منه خلقتني من نار وخلقته من طين. قال فاهبط منها فما يكون لك ان تتكبر فيها اخرج انك من الصاغرين
  -
    
      00:02:12
    
  



  من الصاغرين كتب عليه الصغار لانه متكبر اقرا معي بقى ستة وخمسين تاني بقى في سورة غفر وبالراحة ان الذين يجادلون في ايات الله بغير سلطان اتاهم في صدورهم الا كبر ما هم ببالغيه. يعني ايه؟ عاوزين يكونوا اكبر
  -
    
      00:02:29
    
  



  اكبر من الناس كلها ويتكبروا على على الله. ويتكبروا على ايات الله. لكن لما يشوفوا حلمة ودنهم ما هم ببالغيه الله اكبر لن يشاد الدين احد الا غلبه العزة لله ولرسوله وللمؤمنين ليست للكافرين
  -
    
      00:02:54
    
  



  يبقى احنا بنتدبر الكلام ده عشان احنا بقى نستفيد. مش نقعد نضحك على الناس ونضحك على الكفار. لا لا لأ. احنا نفسنا لازم نتدبر يعني ايه تدبر. قلنا التدبر هو
  -
    
      00:03:17
    
  



  كلمة دبر دبر الشيء يعني ما يأتي بعد الشيء خلف الشيء تدبر القرآن يعني ما يأتي بعد التلاوة والفهم الكبر يقود الى الكفر. والكفر يقود الى النار. ازا الكبر يقود الى النار. النبي صلى الله عليه وسلم قال
  -
    
      00:03:27
    
  



  لا يدخل الجنة من كان في قلبه مثقال ذرة من كبر راجل اترعب قال له ان الرجل يحب ان يكون ثوبه حسن حسنا ونعله حسنا يعني انا بحب ان لبسي يكون آآ حلو
  -
    
      00:03:46
    
  



  والجزمة بتاعتي يكون شكلها حلو وقال النبي صلى الله عليه وسلم ان الله جميل يحب الجمال. وده دليل ان ان من اسماء الله الحسنى الجميل الكبر بطر الحق وغمط الناس. وده حديث في يعني في صحيح مسلم
  -
    
      00:04:06
    
  



  الكبر بطر الحق وغمط الناس. بطر الحق هو كراهية الحق ومعاداة الحق غمط الناس يعني الترفع والتعالي على الناس اقرا بقى معي باقي الاية ستة وخمسين فاستعذ بالله انه هو السميع البصير
  -
    
      00:04:24
    
  



  الانسان يستعيذ بالله من المتكبرين وهو السميع الذي يسمع دعائنا ويسمع استعاذتنا ويرى والبصير الذي يرى حالنا يقرا معي سبعة وخمسين لخلق السماوات والارض اكبر من خلق الناس ولكن اكثر الناس لا يعلمون
  -
    
      00:04:48
    
  



  ايه لزوم الموضوع ده دلوقتي؟ يعني احنا بنتكلم اصلا في الكبر وفي الجدال بالباطل والجدال في ايات الله. ايه الزوم ان ربنا دلوقتي يقول لي لا خلق السماوات والارض اكبر
  -
    
      00:05:12
    
  



  ومن خلق الناس فكر معي. ايه لزومها دلوقتي اكتر حاجة الكفار جادلوا بها اصلا. جادلوا فيها ايه البعث قالوا اإذا كنا ترابا ائنا لفي خلق جديد سورة الرعد معقول ربنا هيخلقنا تاني بعد ما نموت ونصبح تراب
  -
    
      00:05:22
    
  



  وفي سورة السجدة وقالوا ائذا ضللنا في الارض ائنا لفي خلق جديد بل هم بلقاء ربهم كافرون. يعني معقول بعد ما ندوب ونتحلل ونضيع في الارض ونبقى تراب ربنا يرجعنا اخلاقنا تاني
  -
    
      00:05:41
    
  



  فاكتر شيء الكفار جادلوا فيه هو البعث فربنا بيرد عليهم بقى في في الاية دي سبعة وخمسين سورة غافر لخلق السماوات والارض اكبر من خلق الناس ولكن اكثر الناس لا يعلمون. خلق السماوات والارض اعقد واعظم بكتير من خلق الانسان اللي انتم عمالين تجادلوا فيه اصلا
  -
    
      00:05:57
    
  



  عشرة تريليون تريليون كوكب في العالم. يعني عشرة وجمبها اربعة وعشرين صفر ميت مليار نجم في العالم  كل ده بيسبح في مسارات خاصة به لم تصطدم ببعضها ولا يعني  لأ لأ لو اختلف بس بعد يعني بعض هذه الكواكب عن بعض او اي مسافات حصل فيها تغير كده قصيرة او الجازبية
  -
    
      00:06:21
    
  



  اتغيرت حاجة بسيطة جدا تحدث كارسة. الكون كله هينفجر فالاية بتقول انتم بتجادلوا في خلق الانسان وكأن ده يعني صعب اوي ومستحيل للاسف ده موضوع جهل منكم لخلق السماوات والارض اكبر من خلق الانسان
  -
    
      00:06:53
    
  



  اكبر من خلق الناس ولكن اكثر الناس لا يعلمون هم لا يعلمون تماما كمن هو في ظلام دامس لا يرى شيئا. اقرا بقى تمانية وخمسين وما يستوي الاعمى والبصير. والذين امنوا وعملوا الصالحات ولا المسيء قليلا ما تتذكرون
  -
    
      00:07:13
    
  



  اللي امنوا وعملوا الصالحات ربنا بينور لهم بصيرتهم ويروا الحق اما المسيء. يعني ايه المسيء؟ يعني الذي يعمل السيئات عكس الذين عملوا الصالحات الذين يعملون السيئات او المسيء هو بالزبط كمان اظلم الله عليه بصيرته. ربنا طمس بصيرته. فهو اعمى لا يرى الحق حتى لو كان بصره ستة على ستة
  -
    
      00:07:35
    
  



  فمن العميان مبصرين بقلوبهم لانها عامرة بالايمان فممكن واحد يكون نظره صفر لكن قلبه عامر بالايمان فيرى ومن المبصرين عميان بقلوبهم. لانها طافحة بالسيئات وبعدين ربنا بيكمل بقى معي الاية قليلا ما تتذكرون
  -
    
      00:08:02
    
  



  هذا العلم بوجود الخالق القدير القادر على خلق الانسان وبعثه مرة اخرى موجود في فطرة الانسان كل ما على الانسان هو انه يذكر نفسه به كي يظل مؤمن لزلك بقول قليلا ما تتذكرون تتذكرون هذه الحقيقة اللي موجودة في داخل كل انسان منها في فطرته
  -
    
      00:08:27
    
  



  اقرا معي تسعة وخمسين ان الساعة لاتية لا ريب فيها. ولكن اكثر الناس لا يؤمنون احنا في الدنيا دي عاملين زي التلميز اللعبي. اللي عمال يؤجل المزاكرة وابوه وامه واللي بيحبوه وعمالين يفكروه بان
  -
    
      00:08:55
    
  



  امتحان جاي اخر السنة ايه يا ابني الامتحان قرب وهو مستبعد الموضوع ده. حتى لو عارف ان فيه امتحان عمال يأجل المزاكرة وعمال يأجل الواجب كل شوية القرآن من اسمائه الذكر
  -
    
      00:09:16
    
  



  يعني اللي بيذكر الناس بايه؟ بان الساعة اتية بلا شك جاية جاية في سورة طه تدبرنا مع بعض الاية خمستاشر ان الساعة اتية اكاد اخفيها لتجزى كل نفس بما تسعى
  -
    
      00:09:32
    
  



  وفي سورة الحج وان الساعة اتية لا ريب فيها. وان الله يبعث من في القبور. وفي سورة الحجر وان الساعة لاتي فاصفح الصفح الجميل. القرآن دائم تذكير الناس بقيام الساعة. اقرأ معي بقى
  -
    
      00:09:48
    
  



  تسعة وخمسين تاني ان الساعة لاتية لا ريب فيها ولكن اكثر الناس لا يؤمنون طيب الانسان يعمل ايه علشان ايمانه ده لا يضعف عشان ايمانك لا يضعف. وايمانك يفضل قوي بان الساعة اتية لا ريب فيها. كل المطلوب منك ما تشدش نفيشة
  -
    
      00:10:06
    
  



  ما تشدش الفيشة. خلي التواصل مستمر بينك وبين ربنا اقرا معي الاية ستين. وقال ربكم ادعوني استجب لكم ان الذين يستكبرون عن عبادتي سيدخلون جهنم داخرين الدعاء ده وهو تواصل بينك وبين ربنا
  -
    
      00:10:33
    
  



  لو توقفت عن الدعاء انت توقفت عن العبادة انت شديت الفيشة انت اطفيت الدعاء مش نافلة انت ليه بقى ؟ بصوا يا جماعة انت لا يمكن تطلب من حد الا ازا كان موجود
  -
    
      00:10:54
    
  



  انا لو طلبت من حد يجيب لي كوباية ماية يبقى انا باعترف بوجوده انت تطلب ممن هو موجود ممن تؤمن بانه موجود وتطلب الشيء العظيم ممن تعرف انه قادر على هذا الشيء. بالتالي الدعاء
  -
    
      00:11:10
    
  



  هو ترجمة للايمان بالله سبحانه وتعالى. وكلما طلبت عظيما كلما برهنت عن ان ايمانك بوجود الله وعن عظمة الله وقدرة الله لذلك ربنا سمى الذين لا يدعون بانهم يستكبرون عن عبادته
  -
    
      00:11:28
    
  



  عن النعمان ابن بشير رضي الله عنه ان الرسول صلى الله عليه وسلم قال ان الدعاء هو العبادة ثم قرأ هذه الاية وقال ربكم ادعوني استجب لكم. ان الذين يستكبرون عن دعائي؟ لأ عن عبادتي. فقال النبي صلى الله عليه وسلم ان الدعاء هو العبادة
  -
    
      00:11:50
    
  



  سيدخلون جهنم داخرين. من غير ان هو مش بيدعو ربنا الاية يا جماعة تدبرها الاية دي خطيرة يدعون لمسألتين اول حاجة اهمية الدعاء واتكلمنا فيها تاني حاجة ان الايمان بان الله يستجيب لدعاء الداعي
  -
    
      00:12:11
    
  



  امر منتهي ربنا قال وقال ربكم ادعوني استجب لكم  يبقى ربنا بيستجيب لدعاء كل من يدعوه بس بيدعوه صح ونحن ندعو منذ سنوات باشياء ولكن مش بتحصل بصوا يا جماعة اول حاجة الدعاء اما بيجاب فورا اذا كان القدر قد نفذ بذلك. يعني انت بتدعو بشيء ربنا قدره هتلاقيه بيستجاب فورا
  -
    
      00:12:34
    
  



  واما انك تكون بتدعو بشيء غلط اصلا عشانك. انت بتدعو بشر وانت لا تعلم فيصحح الله لك الدعاء  لا لا يحقق ما تطلب وهذه هي الاستجابة يعني هو بيستجيب بانه ما يحقق لكشي
  -
    
      00:13:01
    
  



  طلبك الغلط اللي انت مش فاهم انه غلط ويدخر لك ده حسنات في صحيفتك. واحد مسلا بيدعوا ربنا انه يتجوز بنت خالته. هو مش عارف ان بنت خالته هي اللي هتطلع عينه يعني لو
  -
    
      00:13:20
    
  



  اتجوزها تبقى مصيبة او هو وهي يجيبوا عيال مسلا عندهم مشاكل كتيرة او يعني يعني النقطة ايه انت لا تعلم الصح فين فانت ممكن تدعو بشيء فيه شر علشانك فيه انت لا تعلم
  -
    
      00:13:30
    
  



  الحاجة التالتة اما ان الاجابة تؤجل لحكمة في علم الله تمام سيدنا عمر ابن الخطاب بيقول انا لا احمل هم الاجابة ولكني احمل هم الدعاء فاذا الهمت الدعاء فان الاجابة معه
  -
    
      00:13:44
    
  



  الاجابة مع الدعاء بس المهم تلهم الدعاء صح لزلك انا ارجو من حضراتكم قراءة كتاب مناجاة وذكر ودعاء ملك الارض والسماء للدكتور محمد موسى عقيل الشريف الله اسره وكذلك المحاضرة بتاعتي عن الدعاء اللي في دورة التربية الايمانية. هحاول ان شاء الله احط لكم الروابط بتاعتها
  -
    
      00:14:02
    
  



  في البوست بتاع الفيسبوك وفي صندوق الشرح في اليوتيوب كمل بقى معي الايس ستين ان الذين يستكبرون عن عبادتي سيدخلون جهنم داخرين لان احد المهام الاساسية للانسان في هذه الدنيا هي عبادة الله
  -
    
      00:14:24
    
  



  والعبادة هي في الاساس حب وشكر وطاعة فان لم نحب الله سبحانه وتعالى ونشكره ونطيعه فمن اولى بالحب وبالشكر وبالطاعة منه مين اولى بالحب؟ مين اولى بالشكر مين اولد الطاعة؟
  -
    
      00:14:44
    
  



  هات بقى الاية واحد وستين وشف القرآن يبدأ يذكرك بنعم الله سبحانه وتعالى اللي تستوجب الشكر واحد وستين مع بعض يلا الله الذي جعل لكم الليل لتسكنوا فيه والنهار مبصرا
  -
    
      00:15:02
    
  



  ان الله لذو فضل على الناس ولكن اكثر الناس لا يشكرون شف ربنا بيقول لك ايه الله الذي جعل لكم الليل لتسكنوا فيه والنهار مبصرا. خلق الزمان واختلاف الزمان ما بين الليل والنهار
  -
    
      00:15:18
    
  



  نعمة من نعم ربنا وانت مش دريان بها خلق لك الزمان بطريقة وجعله يختلف بطريقة تجعلك تسكن وتهدأ وتنام في الليل وتتحرك وتعمل في النهار مبصرا حيث الضوء دي نعم احنا اعتبرناها حقوق مكتسبة بدلا من الاعتراف بفضل الله سبحانه وتعالى علينا يعني فيها
  -
    
      00:15:37
    
  



  فبطلنا نشكر ربنا على هذه النعم. مين اخر مرة انت؟ انت اخر مرة شكرت ربنا امتى ؟ على نعمة الليل والنهار هيتكلم بصراحة نعم كتيرة جدا لا نعرفها الا لما بنفقدها. لما تروح كده بقى تسكن في بلد في القطب الشمالي الليلة
  -
    
      00:16:02
    
  



  بيستمر آآ شهور ما تشوفش فيها ضوء تعرف قيمة هزا او العكس النهار يستمر شهور الصيف لا ترى فيها الشمس تغرب ابدا هتعرف قيمة هزا الكلام   ان الله لذو فضل على الناس ولكن اكثر الناس لا يشكرون
  -
    
      00:16:23
    
  



  عدم شكر الناس ده هو انحياز للشيطان لان عند بدء الخليقة لما الشيطان رفض السجود لادم ربنا لامه وقال له ايه سورة الاعراف اظن ثم لاتينهم. اه ربنا لامه. فالشيطان اقسم وقال ثم لاتينهم من بين ايديهم ومن خلفهم وعن ايمانهم وعن شمائلهم
  -
    
      00:16:49
    
  



  ولا تجد اكثرهم شاكرين. الشيطان بيقول لربنا هتلاقي معزمهم ما هماش شاكرين. فالذين لا يشكرون الله هم استجابوا دعوة الشيطان اقرا معي اتنين وستين بقى وشوف العبارة قوية ازاي ذلكم الله ربكم خالق كل شيء
  -
    
      00:17:13
    
  



  لا اله الا هو فانى تؤفكون هو ده ربكم. هو ده الله. هذا هو الله ذلكم الله ربكم يبقى اول حاجة ربكم ها ايه كمان ؟ خالق كل شيء. تلاتة لا اله الا هو
  -
    
      00:17:34
    
  



  فانى تؤفكون؟ يعني كيف بعد كل ذلك تصرفون عن عبادة الله سبحانه وتعالى الى عبادة غيره تلاتة وستين كذلك يؤفك الذين كانوا بايات الله يجحدون. طبيعي انه ينصرف عن ايات الله اللي بيتكرر
  -
    
      00:17:55
    
  



  اكبر عليها ويجحدها وينكرها كذلك يؤفك الذين كانوا بايات الله يجحدون. اقرا معي اربعة وستين الله الذي جعل لكم الارض قرارا. والسماء بناء. وصوركم فاحسن صوركم ورزقكم من الطيبات. ذلكم الله ربكم فتبارك الله رب العالمين
  -
    
      00:18:17
    
  



  القرآن بيستمر في التذكير بنعم الله سبحانه وتعالى على الانسان. اقرأ معي اربعة وستين الله الذي جعل لكم الارض قرارا. دي نعمة؟ اه طبعا نعمة هو اللي جعل الارض مناسبة للحياة. ومناسبة للاستقرار. الثوابت الكونية بتاعة الفيزياء الكوميستانتس اللي هم الثوابت الفيزيائية
  -
    
      00:18:47
    
  



  واتغير فيها رقم بس لن تكون مناسبة للاستقرار ان احنا نستقر في الارض مسلا قوة الجاذبية مسلا الثابت بتاعها اللي هو حرف الجي اللي هو يعني اف ايكولز جي في ام ون ام تو على ار سكوير. اللي هو قوة الجاذبية بين اي جسمين تساوي حاصل ضرب
  -
    
      00:19:08
    
  



  كتلة الجسم الاول فيه كتلة الجسم التاني فيه ثابت اللي اسمه جي معين مقسوم على مربع المسافة بينهم لو فيه اي تغير في المعادلة دي يا اما الانسان مش هيقدر يشيل رجله من على الارض
  -
    
      00:19:28
    
  



  بالتالي مش هيقدر يتحرك. خلاص هنبقى متسمرين في الارض لان الجاذبية شديدة جدا او ان الانسان لما يرفع رجله هيقوم طاير. ومش هيعرف ينزل تاني عشان يمشي على الارض كمل معي الاية
  -
    
      00:19:47
    
  



  والسماء بناء هو الذي جعل لكم الارض بص الله رب آآ الله الذي جعل لكم الارض قرارا. ايه كمان؟ والسماء بناءا السما عبارة عن سقف كما ورد في سورة الانبياء وجعلنا السماء سقفا محفوظا. ييجي واحد ملحد متكبر يسخر يقول لك بيقولوا السماء بناء
  -
    
      00:20:04
    
  



  بيقولوا السماء سقف ما يعرفوش ان السماء عبارة عن فضاء اهو ده مثال على الجدال في ايات الله بالباطل ليدحضوا به الحق الكافر اللي يتكلم كده متكبر وكمان عبيط السماء فيها غلاف من الاوزون
  -
    
      00:20:31
    
  



  سمك طبقة الاوزون دي وارتفاعها عن الارض في منتهى الحساسية وفي منتهى الاهمية من اجل حياة الانسان. قبل طبقة الاوزون دي من تمانين مليون سنة كانت الحياة موجودة تحت الماية بس
  -
    
      00:20:50
    
  



  اي حاجة تطلع فوق الماية تتحرق الطبقة دي سمكها قد ايه تلاتة مليمتر. يعني تقريبا عملة فضية على ارتفاع خمسين كيلو غلاف بناء سقف بيحيط بالارض بتعمل فلترة بتفلتر الاشعة فوق البنفسجية الضارة. لان الاشعة البنفسجية فيها ضارة وفيها مفيدة
  -
    
      00:21:06
    
  



  الاشعة فوق البنفسجية الضارة اللي تحرق الجلد وتسبب سرطان الجلد ما تمرش وتمرر الاشعة فوق البنفسجية اللي لها تردد مفيد للجسم. بيفرز فيتامين دي. فيتامين دال اللي بيخلي عظام ناشفة وقادرة انها تشيله
  -
    
      00:21:33
    
  



  يبقى لو السمك ده قل عن تلاتة مللي هنتحرق ولو زاد عن تلاتة ملي هنتكسر وعظامنا هتتفتفت كل ده ليه لان ربنا قال الله الذي جعل لكم الارض قرارا والسماء بناء نعم. انت اخر مرة شكرت ربنا امتى على
  -
    
      00:21:53
    
  



  على على نعمة الاوزون امتى شكارة ربنا على نعمة الجاذبية المظبوطة على قد حركتك هو اللي جهز لك الاوضة اللي بتنام فيها. انت فاهم عشان تعيش مستريح يستاهل انك تحبه ولا لأ
  -
    
      00:22:14
    
  



  يستاهل تشكره ولا لأ يستاهل تطيعه ولا لأ ما هي دي العبادة بقى كمل معي الاية وتذكر نعم ربنا عليك. وصوركم فاحسن صوركم تذكر والله داعية يمني في رومانيا في الفين وآآ ستة
  -
    
      00:22:34
    
  



  قدامي انا واقف فجت له واحدة المانية قالت له انا ملحدة وتقدر تثبت لي ان هناك خالق قال لها روحي بصي في المراية في الحمام وانت تعرفي ان هناك غلط. بس خلاص
  -
    
      00:22:51
    
  



  وصوركم فاحسن صوركم. في صورة البلد الم نجعل له عينين ولسانا وشفتين. انت بعين واحدة مش هتشوف الصورة سلاسية الابعاد بدقة بدون لسان مش هتعرف تتذوق مش هتنطق بعض الحروف زي اللام. بدون شفتين مش هتنطق حروف اخرى زي الميم. سورة الانسان نفسها صورة متقنة صورة جميلة
  -
    
      00:23:01
    
  



  اقرا معي اربعة وستين كده من اولها الله الذي جعل لكم الارض قرارا. والسماء بناء وصوركم فاحسن صوركم. ورزقكم من الطيبات ذلكم الله ربكم فتبارك الله رب العالمين ورزقكم من الطيبات. الطعام الطيب والشراب الطيب. ولما حرم علينا حرم الخبائث. هو ربنا حرم علينا ايه كويس
  -
    
      00:23:28
    
  



  ايه الشيء الحلو المفيد الجيد اللي ربنا حرمه الخمرة والقمار خربوا بيوت قد ايه ملايين البيوت اتخربت. شردت ملايين الاسر بسبب الخمرة والقمار. صح ولا لأ طيب سؤال بقى ليه كل الحكومات بتسمح بهم
  -
    
      00:23:56
    
  



  لانه بيزنس وفيه فلوس وفيه ضريبة هتقول لأ فيه حكومة هتسمح قريب فالحكومات تنازلت عن مصلحة الناس من اجل البيزنس ربك ما بيتنازلش عن مصلحتك من اجل اي شيء كمل الاية. ذلكم الله ربكم احسن من حكومتك
  -
    
      00:24:16
    
  



  فتبارك الله رب العالمين لان هو اللي خلقك وهو اللي بيرزقك وهو اللي بيحافز عليك. هو الرب الذي يربي ويعتني. ربك ورب العالمين. ده مش انت بس مش رب عالم الانس والعوالم الاخرى. عالم الجن وعالم الملائكة كل هذه العوالم. عالم الحيوان وعالم الاسماك وعالم الطيور هو ربها
  -
    
      00:24:40
    
  



  ويعولها ويرزقها ويحفظها كل ده. في نفس الوقت بيعمله ولا يعييه ذلك ولا يجهده اقرا بقى خمسة وستين هو الحي لا اله الا هو فادعوه مخلصين له الدين الحمد لله رب العالمين. هو الحي الذي لا يموت. القهار الذي لا يقهر
  -
    
      00:25:05
    
  



  لا اله الا هو فادعوه مخلصين له الدين. تاني مرة بنؤمر بذلك في هذه السورة. اخلص لله في دينك. اخلص لله في اعتقادك انه لا اله الا هو انه ما يقدرش حد ينفعك الا هو. ما يقدرش حد يضرك الا بازنه
  -
    
      00:25:31
    
  



  ازا لا يستحق الشكر الا هو. ولا يستحق الحمد الا هو الحمدلله رب العالمين ونتوقف هنا ونكمل غدا باذن الله. اللهم اني اسألك حبك وحب من يحبك وحب كل عمل
  -
    
      00:25:50
    
  



  ان يقربني الى حبك. اللهم ما رزقتني ما احب فاجعله قوة لي فيما تحب. وما زويت عني مما احب فاجعله فراغا لي فيما تحب. اللهم اجعل حبك احب الي من اهلي ومالي ومن الماء البارد على الظمأ
  -
    
      00:26:05
    
  



  اللهم حببني اليك والى ملائكتك وانبيائك ورسلك وعبادك الصالحين واجعلني ممن يحبك ويحب ملائكتك وانبيائك ورسلك وعبادك الصالحين اللهم احيي قلبي بحبك. واجعلني لك كما تحب. اللهم اجعلني احبك بقلبي كله. وارضيك
  -
    
      00:26:25
    
  



  في جسدي كله. اللهم اجعل حبي كله لك وسعي كله في مرضاتك اللهم اجعل القرآن الكريم ربيع قلوبنا ونور صدورنا وجلاء احزاننا وذهاب همومنا وغمومنا ومغفرة ذنوبنا. اسأل الله العلي العظيم ان يجعل هذا التدبر في ميزان حسناتي وحسناتكم. اللهم انك تعلم ان هذه
  -
    
      00:26:50
    
  



  القلوب قد اجتمعت على كتابك وعلى محبتك. والتقت يا ربنا على طاعتك وتوحدت على دعوتك وتعاهدت على نصرة شريعتك. فوثق اللهم رابطتها. وادم ودها واهدها سبلها. واملأها بنورك الذي لا يخبو
  -
    
      00:27:16
    
  



  واشرح صدورها بفيض الايمان بك وجميل التوكل عليك. واحيها يا ربنا بمعرفتك وامتها على الشهادة في سبيلك انك نعم المولى ونعم النصير. والسلام عليكم ورحمة الله وبركاته. ونراكم غدا باذن الله ان كنا من اهل الدنيا
  -
    
      00:27:39
    
  



